
FIL-KNISJA GHANDNA NBID?

Fil-grajja tat-tieg ta’ Kana, San Gwann jirrakkontalna xi haga aktar mill-esperjenza ta’ tieg
ta’ zewg gharajjes friski; hawn huwa jaghtina dettalji dwar il-qaghda religjuza ta’ Izrael li, kif
nafu mill-Bibbja, Alla kien “gharras” mieghu fis-sewwa u fil-haqq, fl-imhabba u I-hniena (ara
Hos 2:21). Ghalhekk nistghu nghidu li fil-grajja ta’ Kana fil-Galilija ghandna wkoll analizi
taghna bhala Knisja f’Ghawdex.

Meta lil Gest, Marija tigbidlu l-attenzjoni li “ma ghandhomx inbid” (mhux li spic¢¢alhom I-
inbid, imma li sahansitra ma kellhomx inbid!), f’isem gensha Marija ged tfisser lil Gesu li dak
li kien il-poplu 1-maghzul ta’ Alla, minkejja li kellu tradizzjoni religjuza antika hafna, kien
tilef il-gost ta’ Alla, it-Tempju kien iddeludieh bil-kbir, u spiritwalment kien ged ihossu
insodisfatt ghall-ahhar.

L-gherq ta’ dan kollu kien gej mill-fatt li maz-zmien il-hajja spiritwali tal-Lhud kienet sofriet
bidla kbira: ir-relazzjoni taghhom ma’ Alla ma baqghetx relazzjoni ta’ namur u gherusija
msensla bl-imhabba, imma giet ridotta ghall-osservazzjoni ta’ hafna regoli u ligijiet! IZrael
ma baqax dik l-gharusa li titghaxxaq bil-hlewwa u t-tjubija tal-gharus (Alla); minflok, il-
Lhud saru Isiera taht il-madmad tal-ligi. Ir-rabbini kienu jhambqu li kien biss min ihares il-
ligijiet li jimmerita quddiem Alla u huwa mahbub minn Alla. Biex jghinuh jogghod ghal-
ligijiet, il-gwidi spiritwali bdew izidu aktar regoli u hekk bidlu 1-Kelma ta’ Alla f’kodic¢i ta’
ligijiet.

Aktar ma zdiedu r-regolamenti, il-bniedem aktar gie konxju mid-dghufija tieghu u kiber fih
is-sens tal-htija. Ghaldagstant inholqu r-riti tal-purifikazzjoni bl-ilma. Imma l-garar
imgieghda ghall-purifikazzjoni kienu “vojta” — mhux biss ghax ma kienx fihom ilma, imma
wkoll fis-sens li r-ritwali tal-purifikazzjoni ma kinux jghinuh jikkonverti, ma kinux jimlew il-
qalb tal-bniedem bil-paci u s-serenita.

Kif diga ghidt, ir-rakkont ta’ Kana jaf ikun ir-rakkont tal-grajja taghna llum. Madwarna — qed
nghid ghalina bhala poplu ta’ Alla — hemm sinjali cari li jindikaw li “ma ghandniex inbid”.
Inbid kellna, imma gara li issa, minhabba l-istess ragunijiet li semmejt aktar ’il fuq, 1-inbid
spunta u sarilna hall!



[I-miraklu li sehh f’Kana ma kienx li 1-ilma nbidel fi nbid, imma li permezz ta’ dan is-sinjal
Gesu wera l-glorja tieghu. Sa dak il-waqt li 1-garar imtlew bl-inbid, Gesl kien hemm,
maghhom u f’nofshom; imma kienet prezenza mohbija, tant li l-mistiedna ma ntebhux bih.
Gie f’daru u niesu ma gharfuhx! Imma hekk kif huwa deher fil-glorja, id-dixxipli emmnu fih.

Illum ukoll Gesti ged maghna u fostna. Imma huwa fatt li fost dawk li jmorru l-knisja jew
jiehdu sehem fic-celebrazzjonijiet varji taghna, kif ukoll fost dawk li tghammdu imma
ngatghu mill-komunitd, hemm hafna li ghadhom ma ltaqghux ma’ Gesu. Ghalhekk il-
missjoni urgenti taghna hija 1i naghmlu hilitna halli llum Gesu juri 1-glorja tieghu u 1-bnedmin
jemmnu fih.

Inheggigkom ghalhekk biex toholmu atteggjamenti pastorali godda li jistghu jikxfu 1-gmiel
ta’ Gest. Huwa dan il-gmiel li ma jintefiex li ghandu I-qawwa li jigbed lill-bniedem lejn
Gesl.. Ahna nistghu naslu biex incarrtu l-velu li qed jahbi din is-sbuhija bix-xandir tal-Kelma,
bic-celebrazzjonijiet liturgici bis-sens, kif ukoll bl-attivita karitattiva — l-aqwa fost dawn it-
tliet dimensjonijiet hija l-karita mal-foqra, ghax b’dan il-mod inkunu npoggu fil-prattika I-
kmandament tal-imhabba. Xieraq li matul din is-Sena Marjana l-komunitajiet parrokkjali
jistinkaw biex itejbu l-impenn taghhom f’dawn it-tliet ogsma u ma jibzghux ikunu innovattivi
fl-inizjattivi taghhom.

Xi awturi jghidu li “Omm Gesu” li wasslet il-karba ta’ Izrael lil Gestt mhix biss Marija, imma
hija wkoll l-istess komunita spiritwali li fiha Gest twieled, trabba u kiber. Ghalhekk il-frazi
Omm Gesu tigbor fiha lil dawk il-persuni twajba, il-fdal ta’ Izrael, li jaghrfu li 1-qaghda
religjuza ta’ zmienhom kienet saret insostenibbli u li t-Tempju ma kienx ghadu 1-ghamara ta’
Alla fost il-bnedmin. Ghand min jirrikorru ghall-ghajnuna? Interessanti, jekk mhux ukoll
inkwetanti, huwa I-fatt li huma ma jmorrux ghand “dak li kien ged jiehu hsieb il-mejda” — ma
jorganizzaw festa ta’ fidi awtentika; dawn l-inbid tajjeb hallewh merfugh! Ghalhekk marru
ghand Gest, ghax kienu konvinti li hu biss jista’ jipprovdilhom inbid gdid. Din hija twiddiba
helwa ghalina l-presbiteri, jiena maghkom. Ghandna fejn nikbru spiritwalment u nkebbsu fina
l-hegga pastorali taghna. Nixtieq li bhala presbiteri nistharrgu x’inhu mistenni minna f’din is-
siegha tal-istorja tal-Knisja fi gziritna. Is-Sena Marjana ghandha tkun mument ta’ grazzja
ghalina l-presbiteri wkoll.

Imma s-sehem personali ta’ Marija, Omm Gest, f’Kana huwa ghalkollox partikulari. Meta
Ges jsejhilha “mara”, huwa ged jurina li Marija mhix biss dik li tatu I-hajja bhala bniedem,
imma hija wkoll dik li bhal Gerusalemm tigbor lil uliedha li kienu xterdu, inqatghu mill-
gemgha u waqghu f’xi ghamla ta’ jasar. Ghalhekk f’Kana, Marija titkellem f’isem il-poplu ta’



Alla. Fi kliem San Tumas minn Aquino, Marija titkellem f’isem is-Sinagoga. Fiha Gesu
jilmah il-gemgha ta’ Izrael, li tirrikorri ghandu f’mument ta’ krizi spiritwali, f’mument fejn 1-
inbid (it-twemmin f’Alla) kien tilef kull toghma, sahansitra kien gheb!

Matul din is-Sena li geghdin niddedikaw lill-Madonna, ahna 1i f’din l-epoka nhossuna
ghaddejjin mill-istess esperjenza tas-sinagoga ta’ Kana, qeghdin nistiednu lil Marija, Omm il-
Knisja, biex tkun maghna u f’isimna titlob lil Gesl jaghtina l-grazzja li 1-garar taghna (il-
komunitajiet) jimtlew bi nbid frisk u jfuh. Kif ghamlet mal-qaddejja f’Kana, Marija trid
taghmel maghna llum: li bhalha ahna jkollna fidi fi Kristu. Gesli wera l-glorja tieghu ghax
Marija u l-qaddejja emmnu fih. “Din hija r-rebha fuq id-dinja: il-fidi taghna” (1 Gw 5:4). Il-
fidi mhix kwistjoni ta’ kemm wiehed ikun gharef, imma kemm wiehed ikollu qalb kbira;
langas ma ghandna nhawdu I-fidi mal-kultura Nisranija jew mar-religjozita popolari, imma 1-
fidi titkejjel skont kemm ghandna fiduc¢ja u tama f’Alla. Il-fidi titkebbes bit-talb, u ghalhekk
nappella biex il-familji Nsara u l-komunitajiet ekklezjali jfittxu jaghmlu aktar hin biex
f’atteggjament ta’ talb jithaddnu ma’ Gesu!

Nitolbu lill-Madonna Ta’ Pinu tghinna nharsu 1-hafna tajjeb li ghandna, partikularment fil-
familji taghna, u biha magenbna ma nibzghux “naghmlu dak li jghidlna Gesu”, is-Sultan
taghna.



